
寄雲松先生隠居

五首

作者：藍仁　明

本作品收錄於《藍山集/卷02》

風雨論交舊，林塘卜築新。

幽棲兼令弟，高臥愧時人。

竹日明書帙，溪雲覆釣緡。

林居無俗容，麋鹿自相親。

濟世須豪傑，斯人老澗阿。

别離知己少，辛苦著書多。

村晚收秔稻，天寒製芰荷。

南山今夜月，誰聽飯牛歌。

蜀郡文風盛，屛山道學高。

承顔勤菽水，壯志恥蓬蒿。

春日營三逕，秋風歎二毛。

寄雲松先生隠居

時逢見烽火，轉覺寸心勞。

前賢已淪落，古學更誰知。

臨遍鍾王帖，吟成魏晉詩。

青燈懷舊雨，白首嘆平時。

亦有山林興，何時共采芝。

立雪平川日，同門最老成。

干戈��死難，釣築負平生。

力盡追風雅，途窮念弟兄。

遺編共朝夕，應見百年情。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

